
Angustelersprofiel
Wie is Bodeel Angus?  Wie is Bodeel Angus?  

retensie van vroulike diere uit sekere lyne.  Dit is 
ook nou daardie moederlyne wat die top bulle in 
die kudde teel.  Verskeie Bodeel koeie ontvang 
ook jaarliks Logix Elite toekennings vir hulle 
prestasie in beide reproduksie en produksie.  Van 
die bulle wat oor die jare 'n groot impak gemaak 
het op die Bodeelkudde is JMS12 760, Leachman 
Red Spread, Travelin Express, RCM1164, 
Mequatling Fireworks II en LCC Major League.  
Die Bothas se filosofie oor teling is eerstens 
gegrond op goeie vrugbaarheid, dan volg 
aanpasbaarheid en Johannes vertel verder dat dit 
belangrik is om met die regte tipe bees te boer vir 
jou boerdery-omstandighede.  Dit is ook vir hulle 
belangrik om 'n produk te teel waarmee kopers 
tevrede is.

Van die oomblik wat jy op Bodeel aankom is dit 
duidelik dat Johannes en Marijke Botha hierdie 
stoet met passie bedryf!  Die Bodeel Angusstoet 
is in 1997 geregistreer en in die afgelope 25 jaar is 
die hele kudde opgeteel met die hulpstamboek, 
geen vroulike diere is ingekoop nie.  Johannes 
merk op dat dit 'n lang pad is wat min mense 
bereid is om te loop, maar dat hierdie manier vir 
hulle baie bevredigend as telers was. Marijke is van 
mening dat deur middle van Bodeel se opteel-
program, hulle die moederlyne kon identifiseer 
wat oor die jare goed presteer het.  Hierdie 

seleksie is gebaseer op die 

Johannes en Marijke is beesboere.  Angusboere.  
Hulle hele hart is in dit!  In die Viljoenskroon  
omgewing, waar hulle boer en waar saaiboerdery 
die hoof  landbouvertakking is, word hulle lande 
eerder aangewend om voer te produseer.  
Gewasse soos sugargraze, akkerbone, lusern en 
teff  word verbou om te verseker dat die 
Bodeelkudde reg deur die jaar goed kan eet.  
“Sonder goeie kos het ons niks!” merk Johannes 
op.  Die kudde het 4 dek- en kalf-seisoene deur die 
jaar en verse kalf  gemiddeld op 30 maande vir die 
eerste keer.  Streng seleksie vir vrugbaarheid word 
toegepas en koeie wat nie dragtig raak nie, word 
uitgeskot.  Omdat Bodeel so uniek is in hulle 
bestuur word 'n bul vir vier rondtes dekkings deur 
die jaar gebruik met 6 weke rusperiodes tussenin.  
Dit stel hulle in staat om baie nageslag van 'n bul te 

kan bekom. Op hierdie manier word die impak 
van 'n goeie bul in die kudde vergroot.  Die 
beskikbare weidings word ook so aangewend om 
optimale produksie te kry uit die koei en kalf, 
asoook die Angus se potensiaal vir voer 
omskakeling na vleis ten volle te kan benut.  Daar 
word ook vier keer per jaar 'n groep Angusosse 
gelewer aan Woolworths vir die Angus Beef  
projek.  Deur die osse self  af  te rond, word 
waarde toegevoeg tot die boerdery. 

Bodeel het in 2012 aangesluit by die Kroon Angus 
groep wat verder bestaan uit ZEC Angus van Dr 
Enslin Coetzee en Wenspan Angus van Dr Johan 
Kahts.  As 'n groep selekteer hulle saam die diere 
wat elke jaar op die veiling aangebied word.  Dit is 
ook 'n omgewing waar die drie vennote mekaar 

aanspoor om elke jaar te verbeter.  Omdat al die 
Kroon Anguslede op elke plaas betrokke is met 
die seleksie, word die kwaliteit van die aanbieding 
verseker.  Daar word jaarliks ongeveer 35 bulle 
aangebied, stoetverse en ook kommersiële 
Angusverse.  In 2021 sal dit die negende Kroon 
Angus veiling wees.  Soos elke jaar beloof  dit om 
'n geleentheid te wees wat oorloop van gasvryheid 
en top Angusbeeste. 

By die vraag “Hoekom Angus?” kom die 
antwoord vining, “want Angusse is vir ons mooi 
beeste!” Daarmee saam glo hulle dat daar geen 
ander ras is wat die vermoë het om voer in vleis 
om te sit soos die Angusras nie.  “Die Angusse 
weet wat om met die weiding te maak wat ons vir 

hulle gee”, sê Johannes.  
“As dit kom by vleis 

geproduseer per 

hektaar kan die Angus nie geklop word nie.  
Verder is die Angus ook 'n ras waarmee 'n mens 
kan waarde toevoeg as gevolg van die kwaliteit van 
Angusvleis.  Die hoë aanvraag na Angusse maak 
dat ons gemaklik ons bulle en vroulike diere kan 
verkoop.”  Johannes en Marijke vertel verder dat 
die Angus Genootskap vir hulle deure oopmaak 
as telers deurdat daar 'n spesiale mark geskep is vir 
die bemarking van Angusvleis en ook omdat die 
ras aktief  deur die Genootskap bemark word.  
Verder geniet hulle die aktiewe klub struktuur en 
die geleentheid vir samesyn rondom Angusbeeste 
wat dit bied.  Die Bodeel Anguskudde is oor die 
jare opgebou met harde werk en uit 'n passie vir 
teling en beesboerdery – dit wys in alles wat op 
Bodeel gebeur.  Die Anguskudde floreer en saam 
word hier geboer, van geslag tot geslag! 

Die Makojalo Anguskudde is in 1999 deur Kobus 
Delport gestig.  Die plaas wat net buite 
Potchefstroom geleë is, kan met tye 'n uitdagende 
omgewing wees vir beesboerdery.  Suurveld en 
klippe in die rante maak dit moeilik, maar die 
Makojalo Anguskudde is in staat om in hierdie 
uitdagende omgewing te presteer.  Kobus is 'n 
praktiserende Geoktrooieerde Rekenmeester en 
ouditeur en bedryf  sy praktyk in Potchefstroom.  
Sy dogter Mari, wat deesdae aan die stuur van 
Makojalo se kudde is, het 'n B. Com graad in 
Bemarking en Toerisme.  “Die feit dat Mari aan 
die stuur is, gee ons baie gemoedsrus” is Kobus se 
trotse woorde.  Beide Kobus en 
Mari se agtergrond en 
opleiding gee hulle 'n 
unieke aanslag tot die 
boerdery.  Kombineer 
dit met 'n liefde vir 
die Angusras en jy 
is seker van 'n 
wenresep. 

Angustelersprofiel
Wie is Makojalo Angus?  

Om 'n stoet te begin is nie maklik nie, maar deur 
van die regte basis-diere gebruik te maak kan 'n 
stoetteler wel suksesvol wees.  Kobus vertel dat 
die eerste Rooi Angus vroulike diere baie selektief  
aangekoop is vanaf  Loutjie Campher, Philip 
Barnard, Dirk Giliomee, Lynne Oldfield en Jan 
Vosloo. Makojalo se twee stammoeders was 
Anvos Girly en Anvos Red Moira.  Beide hierdie 
koeie se seuns, het ook in later jare, 'n groot impak 
op die kudde gehad.  Die Swart Angusse van 
Makojalo stam af  van vroulike diere wat by Dr 
Jurie Geldenhuys aangekoop was.  “Hy was in 
daardie stadium een van die top Swart Angustelers 
in die land” voeg Kobus by.  Die sterk basis 
vroulike diere word verder uitgebou deur 'n 
uitgebreide embrio-spoelprogram op Makojalo.  

Om te begin met die regte vroulike diere het 
ook vroeg in die kudde se bestaan al vrugte 

afgewerp. Kobus vertel trots dat die 

Wikus van der Merwe, Maart 2021

kudde reeds in 2006, met die Nasionale 
Kampioenskappe, die voorreg gehad het om al 
vier die vroulike kampioene op die skou te kon 
vertoon.  “Anvos Lofty is 'n bul wat ons lank in die 
kudde gebruik het.  Die bul het 'n besonderse 
bydrae gemaak om die Makojalo-kudde te kry 
waar dit vandag is” vertel hulle verder. 

Wanneer die vraag gevra word, hoekom Angus?  
Is die antwoord dat Anguskoeie vir Kobus en 
Mari prentjie mooi is.  Hulle glo ook dat jy moet 
boer met 'n ras waarvan jy hou.  Daar is 'n groot 
verskeidenheid rasse – genoeg sodat elkeen kan 
kies waarvan hy hou!  Ons hou van die Anguskoei 
se temperament en haar goeie moedereienskappe.  
Volgens Kobus en Mari is die Angusras 'n 
wingewende ras om mee te boer, die natuurlike 
poenskop-faktor is natuurlik ook 'n bonus.  
Daarmee saam het die Angustelers vir hulle soos 
familie geword en het hulle oor die jare baie 
vriende gemaak deur hulle betrokkenheid by die 
Genootskap.  “Ons het aan die begin jare dit veral 
waardeer dat daar nie inkennigheid onder die 
telers was nie.  Die manne het maklik inligting 
uitgeruil en ons is deur verskeie 
telers met 

goeie raad bedien.  Dit het ons dadelik laat tuis voel 
tussen ons Angusvriende” vertel Kobus oor die 
eerste jare van die Makojalo Stoet. 

Makojalo Angus se doelwit is om diere te teel 
waarvan hulle hou, wat funksioneel doeltreffend is 
en aangepas is in hulle omgewing.  “Met tye kan dit 
maar 'n harde omgewing wees, ons verbou nie 
gewasse nie en ons diere moet gemaklik op die veld 
met 'n goeie lek kan oorwinter.  Ons teel medium-
raam, geharde diere.”  Die verse in die kudde kry 
voorkeur wanneer dit by weidingsbeplanning kom.  
Kobus en Mari maak seker dat hierdie verse wat die 
nuutste in die kudde is en uit top genetika geteel is, 
goed uitgegroei is wanneer hulle in produksie  
kom.  Op  Makojalo  is  daar  ook  'n  unieke 
kruisteelprogram met Nguni-beeste.  Mari vertel 
dat sy en haar ma, Louise, 'n liefde vir die Nguni-
ras het en 10 verse en 'n bul aangeskaf  het.  Kobus 
vertel dat hy hulle 'n paar jaar later oortuig het om 
'n Angusbul by die Nguni vroulike diere te gebruik.  
Vandag, omtrent 10 jaar later, het hulle nog nie 
teruggekyk nie.  Hulle verwys graag na die koeie as 
Angunis.  “Die Angusbulle het boude op die 
Ngunis gesit!” vertel hulle opgewonde.  Daarmee 
saam het die Angus se rustige temperament en 
goeie melkproduksie die Nguni-koeie, wat ook van 
nature uitstekende moeders is, verder ge-
komplimenteer.  Die kalwers is poenskop en met 
die gebruik van veral 'n Swart Angusbul, word 
kalwers van meestal een kleur verseker. 

Oor die pad vorentoe is Kobus en Mari 
opgewonde.  Hulle beplan om die kommersiële 
deel van die boerdery en die kruisteelprogram met 
Angusbulle uit te brei en het nog grond aangekoop 
vir hierdie doel.  Hulle beplan ook weer 'n jaarlikse 
veiling waar gastelers uitnooi word om diere op die 
Makojalo veiling aan te bied.  Hierdie veiling staan 
bekend as Makojalo and Friends.  Op Makojalo is 
daar duidelik groot planne vorentoe vir die 

Angusras.  Kobus en Mari gaan die 
toekoms tegemoet met 

die woorde: “Ons glo 
jou planne kan 

verander, solank 
d i t  ne t  n i e  
opraak nie!”





























































Our cows are run next to our commercial cattle.
We sell only 3 year old bulls off farm and at KZN Angus bull sale
Bulls are used for two years in our commercial herd to toughen 

them up, prior to being sold at the age of 3 years.
Bred on harsh Asiatic red water and African red water.

TASHINGA Angus bulls and cattle that run on the 
veld for the discerning commercial cattlemen. 

Besoek ons webwerf by 
www.angusalliance.co.za

VEILINGDATUM: 

12  Produksieveiling, 18 Augustus 2021 
te Van Wyksrust, Bothaville

35 Bulle • 35 Stoet Vroulik • 50 Kommersiële verse

